
 

 

Gara Iddoo Aarsaatti – Deebisaa ijaaraa, Inni deebi’ee in dhufa 
GUYYAA 4FFAA     WAAN WAAQAYYOON DEEBISU

 
“Jarris gara isaa in dhaqan; inni immoo iddoo itti Waaqayyoof aarsaa dhi'eessan isa diigamee ture deebisee in 
ijaare.” (1 Mot. 18:30). 

Yeroo Bokkaan Dhaabbate 
Qilleensi guyyaa sanaa in jijjiirame, Yeroo durii gaarri kun mukeetii miidhagoo, magariisa fi nama 
gammachiisaniin guutuu ture. Bokkaa hedduus in argata ture, akka iddoo qulqulluutti, akka iddoo eebbaa fi lafa 
coomaatti ilaalama ture. (Ellen G. White, Prophets and Kings, p. 144). Garuu kun hundumtuu in jijjiirame. Wanti 
magariisa ture amma gubatee duwwaa ta’e, kun immoo bu’aa caama waggaa sadii fi walakkaa ture. (1 Mot. 17:1; 
18:1; Yaq. 5:17). Ellen G. Waayit Israa’eliin yeroo sana akkasitti ibsiti:  
Lafti waan ibiddaan gubbatte fakkaatte. O’ii aduu inni gubaan biqiloota xixiqqoo jiran gubee balleesse. 
Burqoonni in gogan, horiin dhiphinaan iyyaa asii fi achi adeeman. Dirreen kana dura magariisa fakkaatu lafa 
onaa cirrachi gube fakkaate. . . . Magaalonnii fi mandaroonni yeroo tokko badhaadhoo turan iddoo boo’ichaa 
ta’an. Beellii fi dheebuun namaa fi horii fixe. Sodaachisi beelaa itti hammaataa adeeme.pr (Prophets and 
Kings, pp. 124, 125) 

Googiinsa Keessaa 
Tarii googiinsa qaamaa yeroo sana biyyicha liqimsee ture irra caalaa googiinsi hafuuraa inni lubbuu saba 
Waaqayyoo dheebuu keessatti hambisee fi amantii isaanii miidhe in caala ta’a. israa’el Ahaab mootii isa hamaa fi 
haadha manaa isaa Izaabeliin geggeefamte. Misirroon Ahaab isheen kan warra Sidoon taate sun waaqayyoof 
abboomamuu isaa dadhabsiifte. Gantummaa hafuuraa balaa qabu akkasii keessatti Waaqayyo raajicha Eliyaasiin 
kan waame. Waa’ee Eliyaasiin Ellen G. Waayit akkas jetti, “bara Ahaabiin keessa tajaajilli isaa inni sodaa hin 
qabne gantummaa Israa’el keessatti babal’achaa jiru kan daangesse namni amantii fi kadhannaa achi tureera” 
(Prophets and Kings, p. 119). 

Eliyaas Iddoo Aarsaa Deebisee Ijaara 
waaqni raajota Ba’aalii fi Asheeraa ibidda waaqa irraa buusuu erga dadhabanii booda, “Yeroo aarsaa galgalaatti” 
(Mot.18:36) Eliyaas namoota of biratti waamee iddoo aarsaa waaqa dhugaa isa caccabee ture ijaare. Eliyaas biyya 
sana gara iddoo aarsaa waaqefannaa dhugaatti waamaa hin jiru, irra caalaa biyya sana gara iddoo aarsaa idilee, 
waaqefannaa waaqa dhugaa isa walirraa hin cinneetti waamaa jira. Iddoon aarsaa inni Israa’el waliin itti 
waaqefatanii diigameera, garuu iddoon aarsaa Israa’el inni kan dhuunfaa fi kan maatii yeroo dheeraan dura 
diigame.   

Waan Waaqayyoon gara Keenyatti Deebisu 
Qarmeloos irratti Waaqayyo deebii akka kennuuf kan isa sochoosu waaqefannaa onnee irraa ka’ee fi haarefama 

dhugaati. Haarefamni biyyoolessaa Eliyaas godhe inni jalqabaa iddoo aarsaa diigame deebisee ijaaruu ture. Yoo 

iddoon aarsaa dhuunfaa yookiin maatii keetii diigameera ta’e deebisi ijaari, ibiddi argama Waaqayyoo warra isa 

waaqessuuf walitti qabaman  mee haa gubu!  

Mee waaqayyo keenyatti haa dubbannu 
Yeroo kadhannaa (Daqiiqa 30-45)  

Sagalee Waaqayootiin Kadhachuu  — 1 Mot. 18:30 
“Jarris gara isaa in dhaqan; inni immoo iddoo itti Waaqayyoof aarsaa dhi'eessan isa diigamee ture deebisee in 
ijaare.”  
“Jarris gara isaa in dhaqan” 
Yesus, yeroo Eliyaas iddoo aarsaa ijaare tulluu Qarmelos irratti garaa Israa’elotaa kan amansiise Hafuura Kee 
isa Qulqulluu ture. Haaluma wal fakkaatuun har’as akka ati garaa keenya amansiiftuuf si gaafanna. Dhiifamaa fi 
ayyaana argannee karaa Yesusiin mo’achuuf cubbuu keenya nutti argisiisi. Gara keetti nu harkisi, miidhagina 
qulqullummaa keetii onnee keenyatti mul’isi, kan kanaan duraa irra caalaa fedhii kee nu keessa kaa’i. Ameen. 
“Iddoo aarsaa Waaqayyoo deebisee ijaare” 
Abbaa keenyaa, si wajjin yeroo idilee waaqefannaa akka dhuunfaa fi akka maatiitti qabaachuu dhiisuu keenyaan 
yakkineerra. Garaa haaraa, sammuu haaraa nuuf kenni, yeroo waaqefannaa fi kadhannaa idilee si wajjin 
qabaachuu hundeesuutti nu geessi. Warra karoora qabanii fi walitti fufiinsaan godhan ta’uuf nu gargaari. Karaa 
argama keetii amantii keenya isa dhugaatti akka jiraannuuf amantii keenya cimsi. Ameen. 

 

 

Yaada Kadhannaa Dabalataa  

Galataa fi hooqubaa: gaarummaa waaqayyoof, eebba isaa isa daarii hin qabneef galateefadhaa.  

Cubbuu himachuu: daqiiqaa muraasa dhuunfaatiin cubbuu isaanii akka himatan fi cubbuu sana dhiisuusaatiif 

waaqayyoon galteeffadhu.  

Qajeelfama: rakkoo yeroo Sanaa fi murtoowwan garaa garaatiif waaqayyoon ogummaa kadhadhu.  

Waldaa keenya: fedhii naannoolee fi addunyaatiif kadhadhu, (waraqaa xiqqoo gaaffii kadhannaa qabu qopheessi)  

Gaaffii xixiqqaa: gaaffii amantootaa, kan maatii, fi ollaatiif kadhadhu.  

Dhaggeeffadhuutii deebii kenni: sagalee deebii waaqayyoo dhaggeeffadhuutii galataa fi faarfannadhaan deebisi.  

Yaada Faarfanna Dhi’aate  

Faarfannaa AG7ffaa; Yaa Hafuura Qulqullu kottu (#269) ; amanadhuu abboomamii (#500); Faarfannaa kan biraa: 

karaa waaqakko irraan adeema; Ani hin socho’u. 
 


